
Armendáriz kontseilariak aipatu du programa berri bat sortuko dela Nafarroako enpresa esportatzaileei laguntzeko 
Baluarte Auditorioak gaur 2007ko Nafarroako Enpresa Nazioarteko bihurtzeko Planaren aurkezpena barne hartu du, 3 milioi euroko aurrekontuarekin  
Osteguna, 2007ko apirilaren 26a  Industria eta Teknologia, Merkataritza eta Lan Departamentuko kontseilariak,  José Javier Armendáriz Quel, gaur goizean Nafarroako enpresa esportatzaileei laguntzeko programa berri bat aurkeztu du; alegia Gogoeta eta Dibertsfikazio Estrategikoaren (RYDE) programa. Bere helburua honakoa da: “Enpresa esportatzaileei laguntzea, bere nazioarteko estrategiak errebisatzeko, bai herrialdeei dagokienez eta bai merkaturatzeari dagokionez”.  
Horrela adierazi du Armendáriz kontseilariak 2007ko Nafarroako Enpresa Nazioarteko bihurtzeko Planaren aurkezpenean. Horretarako 3 milioi eurotako aurrekontua erabiliko da. Ekitaldian, kontseilariarekin batera, honako hauek hartu dute parte:  Nafarroako Merkataritza eta Industriako Ganbera Ofizialaren presidentea, Javier Taberna Jiménez, eta Nafarroako Merkataritza zuzendari erregionala eta ICEX ordezkaria, Isabel Peñaranda González-Llanos. Jardunaldian 150 lagunek baino gehiago hartu dute parte.
José Javier Armendáriz jaunak azaldu du RYDE programak enpresa esportatzaileak merkataritza eta eragiketa tresnak hobeto kudeatzeko orientatu nahi dituela, bere esportazio emaitzak areagotzeko. Azken bi urtetan, gutxienez salmenten %30eko esportazio-kopurua edo urtean, 90.000 eurotik gora lortu dituzten Nafarroako enpresek programa hau erabili ahal izango dute. 
RYDE programa lagunduriko auto-diagnostikoko metodologia baten bidez garatzen da, bere aplikazioan osatutako aholkulari baten bidez. Auto-diagnostikoa 3 edo 4 banakako saiotan burutzen da. Bakoitzak 4 orduz inguru irauten du eta 2.450 eurotan saltzen da. Diru-laguntzak %60 finantzatu dezake, 1.470 euroko gehienezko kostuarekin.
Bestalde, Armendariz kontseilariak positiboki baloratu du Nafarroako enpresetako 2006. urteko esportazio jarduera. Hain zuzen ere, kanpo salmentak iaz %10,5 hazi ziren eta 5.408 milioi eurotara iritsi zen.  
José Javier Armendáriz kontseilariak esplikatu du %10,5eko hazkuntza azken lau urtetan erregistratutako zifrarik hoberena izan dela, kontuan hartzen badugu, 2005ean %0,6 jaitsi zena, 2004an, %3,6 hazi zela eta 2003an, berriz, %2,5 hazi zela”. 
2006. urtean, Nafarroako esportazio gehienez, EB-25ean murgildu ziren (%75,8), nahiz eta batasunekoak ez diren beste herrialdeetako esportazioak ere hazi (%34). Horien artean Japon, Mexiko eta Estatu Batuak nabarmentzen dira. 
Nazioarteko bilakatzearen alde egiteko jarduerak
2007. urteko Nafarroako Enpresa Nazioarteko bilakatzeko Planak, nekazaritza eta abeltzaintza, azpi kontratazio eta nazioarteko enkanteen hiru sektoreak bultzatzeaz gain, Nafarroako enpresa nazioarteko bilakatzeko honako jarduerak biltzen ditu:  

- Informazioa eta sentsibilizazioa, jardunaldiak Arabiar Emirerri Batuetan, Polonian, Mexikon, Errusian, Estatu Batuetan, Errumanian, Turkian, Txekiar Errepublika, Hungaria eta Eslovakia; esportazioko hastapeneko tailerrak; esportatzaileen katalogoa Interneten sustatzea (www.navarraexporta.com); eta “Nola negoziatu ingelesez” liburua egitea. 

- Prestakuntza, diruz lagunduriko ikastaroen bidez, nazioarteko esparruan inplikatutako profesionalei eta zuzendariei zuzenduta (masterrak kanpo merkataritzan, ikastaroak nazioarteko merkataritzan edo mintegi eta jardunaldi tematikoak); eta prestakuntza praktikoa, kanpo merkataritzako gazte profesionalen burtsa (www.bolsaexport.com) eta praktikak atzerrian. 

- Nazioarteko bilakatzea sustatzea eta garatzea, PIPE programen bidez (pymeen esportazio hastapena eta jarraipena) eta Promex (Nafarroako enpresak nazioarteko bilakatzeko bultzada, sustapena eta garapena). 
- Atzerrian ezartzea, atzerrian ezartzeko proiektu bideragarriak dituzten Nafarroako pymeei lagundu nahi zaie, proiektuaren buruzagi izateko gaitasuna duten xede herrialdeko jatorrizko pertsonen aukera eskura jarriz.
- Nazioarteko bilakatzeari laguntzeko zerbitzuak, sustapen-bidaiak atzerrira egiteko laguntzen bidez, enpresa lankidetzako topaketak eta alderantzizko eginkizunak, bezeroen bisitak; negozioen sustatzaileei laguntza eta aholkularitza eskaintzea; esportazio kudeatzaileen lanaldi partzialeko zerbitzua; laguntza ekonomikoa merkataritzarako aholkularitza juridikoa kontratatzeko; web orriak hobetzea. 

Hain zuzen ere, Nafarroako Gobernuak eta Merkataritza eta Industria Ganberak, aurten, atzerriko sustapeneko hainbat bidaia egitea aurreikusi du Arabiar Emirerri Batuetara, Txina, Tailandia, Ekuador, Peru, Estatu Batuak, Txekiar Errepublika, Mexiko, Japon, Suedia, Errusia, India, Polonia, Brasil, Singapur, Hego Afrika, KanadA, Portugal, Alemania, Frantzia eta Belgikara. 

Horretaz gain, aurten, Nafarroako enpresek enpresa lankidetzako proiektuetan parte hartzea sustatuko da garapen bideetan dauden herrialdetan edo Nafarroarako estrategikotzat jo izandako gunetan. Horrela, enpresa lankidetzako hainbat topaketa egingo da Errusian, Polonia, Kolonbia, Ukrania, Mexiko, Brasil, Txile, Errumania, Nikaragua, Iran eta Alemanian. 
- Nafarroako turismo sektorea kudeatzeko eta merkaturatzeko laguntza-plana, Natur Programaren bidez. Bertan, Nafarroako turismo enpresak nazioarteko bilakatzeko prozesua sustatzen du, diru-laguntzen, sustapen gastuen bitartez. Baita Erena Programaren bidez. Azken horretan gaztelaniako irakaskuntza sustatu nahi da, baliabide ekonomiko gisa. 

